
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৬
সারদামঙ্গল।





১৩ 

বসন্তের বনবালা

ঘুমের রূপের ডালা

মায়ার মােহিনী মেয়ে স্বপন সুন্দরী!

মনের মুকুর তলে

পশিয়ে ছায়ার ছলে

কর কত লীলাখেলা; কতই লহরী !


১৪

কোথা থেকে এস তারা,

মাখিয়ে সুধার ধারা,

জুড়াতে কাতর প্রাণ নিশান্ত সময়ে !

(লয়ে পশু পক্ষী প্রাণী

ঘুমায় ধরণী রাণী,)

কোথায় চলিয়ে যাও অরুণ উদয়ে।


১৫

ফের্ এ কি আল এল।

কই কই, কোথা গেল,

কেন এল, দেখা দিল, লুকাল আবার।

কে আমারে অবিরত

খেপায় খেপার মত,

জীবন-কুসুম-লতা কোথারে আমার ।

